Հ Ի Մ Ն Ա Վ Ո Ր ՈՒ Մ
««Հայաստանի Հանրապետության 2023 թվականի պետական բյուջեի մասին»  օրենքում վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին»
ՀՀ կառավարության որոշման նախագծի ընդունման
1. Նախագծի ընդունման անհրաժեշտությունը
Սույն որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է ՀՀ Վիճակագրական կոմիտեի (այսուհետ՝ Կոմիտե) աշխատասենյակների և սերվերային սենյակի համար անհրաժեշտ ջերմաստիճան ապահովելու նպատակով ինքնաշխատ գործարկումով օդորակիչների ձեռքբերմամբ: Օդորակիչների բացակայությունը խաթարում է Կոմիտեի բնականոն աշխատանքը:
 2. Ընթացիկ իրավիճակը և խնդիրները
Կոմիտեի թվով երեք աշխատասենյակում տեղադրված օդորակիչներն անսարք են,  պարբերաբար վերանորոգվել են և այլևս վերանորոգման ենթակա չեն, իսկ թվով յոթ աշխատասենյակում ընդհանրապես օդորակիչներ չկան, ինչի պատճառով, հատկապես ամռան շոգին,  հնարավոր չէ ապահովել բնականոն գործունեություն: 
 Միաժամանակ, սերվերային հանգույցում տեղադրված օդորակիչն աշխատում է շուրջօրյա գրաֆիկով, այդ թվում՝ հոսանքի հաճախակի չնախատեսված անջատումների և տատանումների պայմաններում ապահովելով սերվերների բնականոն աշխատանքը: Այն աշխատում է ծանրաբեռնված, ինչի պատճառով դրա աշխատանքում ամեն րոպե հնարավոր են նոր խափանումներ: Ներկա պահին անհրաժեշտություն է առաջացել տեղադրելու ևս մեկ  օդորակիչ՝ հերթափոխով աշխատանքն ապահովելու և առկա օդորակչի խափանումը կանխելու համար, քանի որ սենյակի ջերմաստիճանի +23oC-ի գերազանցման դեպքում վտանգվում է սերվերային սենյակում տեղադրված թանկարժեք սարքավորումների աշխատանքը, ինչը կարող է հանգեցնել տվյալների բազաների կորստի:

 Ելնելով վերոգրյալից՝ թվով տասնմեկ օդորակիչներ ձեռք բերելու համար               (այդ թվում՝    7 հատ x 220.0=1540.0,  3 հատ x 300.0=900.0,  1 հատ x 440.0 հազար դրամ միավոր արժեքներով) առկա է լրացուցիչ ֆինասական միջոցների             (2880.0 հազար դրամ) հատկացման անհրաժեշտություն: Քանի որ խնդրահարույց հարցի լուծման նպատակով ՀՀ 2023 թվականի պետական բյուջեով  նման ծախսեր կատարելու համար ֆինանսական միջոցներ նախատեսված չեն, Կոմիտեն Նախագծով առաջարկում է չօգտագործված գումարների հաշվին ձեռք բերել օդափոխության սարքավորումներ (օդորակիչներ):
3. Կարգավորման նպատակը և բնույթը 
Հիշյալ խնդրի կարգավորման նպատակով առաջարկվում է Կոմիտեի ՀՀ 2023 թվականի պետական բյուջեով նախատեսված «1143. Ազգային պաշտոնական վիճակագրության արտադրություն և տարածում» ծրագրի շրջանակում կատարել վերաբաշխում, համաձայն որի՝ «11001. «Վիճակագրության քաղաքականության մշակում և իրականացում, պաշտոնական վիճակագրական տեղեկատվության մշակում, արտադրում և տարածում» միջոցառման «Համակարգչային ծառայություններ» (1884.0 հազար դրամ) և «Ներքին գործուղումներ» (996.0 հազար դրամ) հոդվածների գծով սահմանված և փաստացի չֆինանսավորված ֆինանսական միջոցներից 2880.0 հազար դրամն ուղղել «31003. ՀՀ վիճակագրական կոմիտեի  տեխնիկական կարողությունների զարգացում» միջոցառման «Վարչական սարքավորումներ» հոդվածին:
        4. Ակնկալվող արդյունքը
 Ակնկալվող արդյունքը Կոմիտեի տեխնիկական հագեցվածության արդիականացումն ու բարելավումն է, ինչի շնորհիվ կկարգավորվի Կոմիտեի բնականոն գործունեությունը:
5. Նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի փոփոխություն չի առաջանում:

6.  Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագծի ընդունումը ռազմավարական փաստաթղթերի հետ առնչություն չունի:
 
8. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Կոմիտեի համապատասխան մասնագետների կողմից, Նախագծի մշակման գործընթացում այլ ինստիտուտներ և անձինք չեն ներգրավվել:
